Is-ddeddfau a Gorchmynion
Gwarchod Gwagleoedd
Cyhoeddus (PSPO)
yn ymwneud a chwn ar
draethau a phromenadau

Cyngor Sir

CEREDIGION




IS-DDEDDFAU AR GYFER
TRAETHAU A
PHROMENADAU

Is-ddeddfau a wnaed gan Gyngor Sir
Ceredigion yn unol ag Adrannau 82 ac 83
Deddf Diwygio Deddfau lechyd y Cyhoedd
1907 ac Adran 235 Deddf Llywodraeth Leol
1972 ar gyfer glan y moér a’r promenadau.

LLEOLIADAU

1. (1) Mae Is-ddeddfau 3 a 4 yn berthnasol
i bob traeth sy’n rhan o’r glan moér a
ddisgrifir yn Atodlen 1 ac a elwir yma wedi
hyn “y Traeth” ac i unrhyw riw neu risiau
sy’n arwain at unrhyw un o’r traethau
hynny.

(2) Mae Is-ddeddf 5 yn berthnasol i bob un
o’r promenadau a ddisgrifir yn Atodlen 2 ac
a elwir yma wedi hyn “y Promenad”.

(3) Rhoddir gwybod am effaith yr Is-
ddeddfau hyn drwy osod arwyddion mewn
lleoedd amlwg ar y ffordd i'r Traeth a’r
Promenad.

Cyngor Sir

DEHONGLIAD

2. Yn yr Is-ddeddfau hyn:

(1) Mae “y Cyngor” yn golygu Cyngor Sir
Ceredigion.

(2) At ddibenion yr Is-deddfau hyn bernir
mai ceidwad y ci sydd a gofal amdano oni
bai bod y ci wedi ei roi yng ngofal rhywyn
arall pan ddaeth ar y traeth neu pan oedd
yno.

(3) Ym mharagraff (2) uchod bydd “y
Ceidwad” yn cynnwys perchennog y ci neu
unrhyw un sydd ag ef yn ei feddiant yn
rheolaidd.

CWN AR Y TRAETH

3. Rhwng 1 Mai a 30 Medi gan gynnwys y
dyddiadau hynny bob blwyddyn, bydd
unrhyw un (ac eithrio person sydd wedi ei
gofrestru’n ddall) sydd a chi yn ei ofal ac
heb esgus digonol yn caniatau i'r ci hwnnw
fynd ar y Traeth neu aros yno, yn euog o
drosedd.

4. Caiff Swyddog y Cyngor neu unrhyw
gwnstabl orfodi person a chi yn ei ofal sydd
wedi mynd ary Traeth fynd &’r ci o’r Traeth.



CWN AR DENNYN

5. Rhwng 1 Mai a 30 Medi gan gynnwys y
dyddiau hynny bob blwyddyn bydd unrhyw
un a chi yn ei ofal ac sydd, heb esgus
digonol, yn caniatau i'r ci fynd ar y
Promenad neu aros yno, heb fod ar dennyn
a heb ei rwystro rhag ymddwyn mewn
modd a fyddai'n sail resymol dros
annifyrrwch, yn euog o drosedd.

COSB

6. Bydd unrhyw un a fydd yn troseddu yn
erbyn Is-ddeddfau 3 neu 5 yn agored, ar
gollfarn ddiannod, i ddirwy heb fod yn fwy
na Lefel 2 ar y raddfa safonol.

CADW HAWLIAU'R GORON A
HAWLIAU ERAILL

7. Ni fydd dim yn yr Is-ddeddfau uchod yn
cael ei ystyried neu ei weithredu yn hawl
gan, neu ar ran, y Goron fel perchennog
unrhyw ran o’r blaendraeth a gwely’r moér
dan farcy llanw uchel, ar unrhyw ystad neu
fudd mewn, neu hawl dros y cyfryw ran o’r
blaendraeth a gwely’r mér ac ni chaiff dim
yny darpariaethau uchod neu a wneir drwy
ddarpariaethau’r Is-ddeddfau uchod mewn
unrhyw fodd ragfarnu neu andwyo hawliau
a buddiannau’r Goron yn y cyfryw
flaendraeth a gwely’r mér neu rwystro

[ Paind  Cyngor Sir

gweithredu unrhyw hawl gyhoeddus neu
ragfarn neu andwyo unrhyw hawl, pwer
neu fraint ymarferadwy yn gyfreithiol gan
unrhyw un dros ac mewn perthynas a’r
blaendraeth a gwely’r mor.

ATODLEN 1

“Y ci sy’n cael ei wahardd o’r traeth” y
cyfeirir ato yn is-ddeddfau 3 a 4 yw’r ardal
a llinellau glas ar y cynllun sydd ynghlwm
wrth yr is-ddeddfau hyn.

ATODLEN 2

“Y promenadau” y cyfeirir atynt yn is-
ddeddf 5 yw’r ardal sydd wedi’i lliwio’n
felyn ar y cynllun sydd ynghlwm wrth yr is-
ddeddfau hyn.

PSPO AR GYFER
TRAETHAU A
PHROMENADAU

Yn dilyn cyflwyno Deddf Ymddygiad
Gwrthgymdeithasol, Troseddu a Phlismona
2014, cyflwynwyd Gorchymyn Gwarchod
Gwagleoedd Cyhoeddus (PSPO) gan alluogi
awdurdodau lleol i barhau i weithredu
unrhyw gyfyngiadau a oedd mewn grym
dan y Gorchmynion Rheoli Cwn blaenorol.

Nod PSPO yw cadw traethau’n fwy diogel a
glan drwy wahardd cwn ar y traeth a mynd
i’r afael hefyd a phroblem cwn sydd allan o
reolaeth ac sy’n cael rhedeg yn rhydd heb
dennyn ar y promenad.

GORCHYMYN HYSBYSU

Mae Cyngor Sir Ceredigion drwy hyn yn
gwneud y Gorchmynion a ganlyn:

e GORCHYMYN GWAHARDD CWN (AR Y
TRAETH, BORTH) 2008

e GORCHYMYN CWN AR DENNYN (AR Y
PROMENAD, BORTH) 2008

Daw’r Gorchymyn hwn i rym ar y diwrnod
13" 0 Ebrill 2008. Mae’r Gorchymyn hwn yn
gymwys i’r tir a bennir yn Atodlen 1 isod.

Cyngor Sir

TROSEDD

1. Bydd person a chyfrifoldeb am gi yn
euog o drosedd os bydd y person hwnnw,
rhwng 1 Mai a 30 Medi gan gynnwys y
dyddiadau hynny bob blwyddyn, yn mynd
a’r ciar unrhyw dir y mae’r Gorchymyn hwn
yn gymwys iddo, neu yn caniatdau iddo fynd
arno neu aros arno, ac nad yw’n cadw’r ci
ar dennyn, oni bai :

(@) bod gan y person hwnnw esgus
rhesymol dros wneud hynny; neu

(b) bod perchennog y tir, meddiannydd y tir
neu berson neu awdurdod arall a rheolaeth
drosy tir, wedi cydsynio (yn gyffredinol neu
yn benodol) i'r person hwnnw wneud
hynny.

2. Nid oes dim yn yr erthygl hon yn gymwys
i berson:

(a) sydd wedi’i gofrestru’n berson dall
mewn cofrestr a luniwyd yn unol ag Adran
29 Deddf Cymorth Gwladol 1948;

(b) sydd yn fyddar, mewn perthynas a chi
wedi’i hyfforddi gan Hearing Dogs for Deaf
People (elusen gofrestredig rhif 293358) ac
y mae’r person hwnnw yn dibynnu arno am
gymorth;

(c) sydd ag anabledd sy’'n effeithio ar
symudedd y person hwnnw, ei
ddeheurwydd llaw, ei gydlynedd corfforol
neu ei allu i godi, cario neu symud
gwrthrychau bob dydd, mewn perthynas a
chi wedi ei hyfforddi gan elusen ragnodedig
acy mae’r person hwnnw yn dibynnu arno

am gymorth.



3. At ddibenion yr erthygl hon:

(a) cymerir bod gan berson y mae ci yn ei
feddiant bob amser gyfrifoldeb dros y ci
hwnnw ar unrhyw adeg oni bai bod gan
berson arall gyfrifoldeb dros y ci hwnnw ar
yr adeg honno; a

(b) mae pob un o’r canlynol yn “elusen a
ragnodwyd”:

e Dogs for the Disabled
gofrestredig rhif 700454)

e Support Dogs (elusen gofrestredig rhif
1088281)

e Canine Partners for Independence
(elusen gofrestredig rhif 803680)

(elusen

Bydd person sy’n euog o drosedd yn unol
ag erthygl 3 yn agored, o’i gollfarnu’n
ddiannod, i ddirwy heb fod yn uwch na lefel
3 ar y raddfa safonol.

ATODLEN 1

“Y ci sy’n cael ei wahardd o’r traeth” y
cyfeirir ato yn y GORCHYMYN GWAHARDD
CWN (AR Y TRAETH, BORTH) 2008 yw'r
ardal a llinellau du ar y cynllun sydd
ynghlwm wrth y ddogfen hon.

“Y promenadau” vy cyfeirir ato yn vy
GORCHYMYN CWN AR DENNYN (AR Y
PROMENAD, BORTH) 2008 yw’r ardal sydd
wedi’i lliwio'n goch ar y cynllun sydd
ynghlwm wrth y ddogfen hon.

[ Paind  Cyngor Sir

